Дәріс 10. Масс-спектрометрияны басқа әдістермен салыстыру. Аспаптардың классификациясы. Масс-спектрометрдің жүмыс істеу принципы, оның негізгі сипаттамалары.
Дәрістің мақсаты:    Масс-спектрометрия әдісінің теориялық негіздерін, практикалық мүмкіңдіктерін қарастыру қабілетін қалыптастыру.
Дәрістің негізгі терминдері: масс-спектрометрия, енгізу жүйесі, масс-анализатор, вакуум жүйесі, массалар облыс,айыру қабілеті, сезімталдығы
Дәрістің негізгі сұрақтар:
1.Масс-спектрометрдің жұмыс істеу принципін 
 2.Масс-спектрометрдің негізгі сипаттамалары
 Заттың пробасы масс-спектрометрге әдетте енгізу жүйесі (ЕЖ) арқылы кіргізіледі, осы жүйеде үлгі көп жағдайда буланады (пробаны енгізудің басқа әдістері де бар). Алынған бу ион көзіне ИК жіберіледі, осы жерде нейтралды атомдар мен молекулалардан зарядталған бөлшектер түзіледі (әдетте оң зарядты бөлшектер), содан кейін олар ион шоғырына айналдырылады. Осы шоғыр масс-анализаторда (МА) кеңістікте немесе уақыт бойынша құраушыларына бөлінеді. Құраушылар бір-біріне ион массаларының зарядына қатынасы бойынша айырылады. Соңында, ион тоғының компоненттері кезекпен ион қабылдағышына (ИҚ) жетіп, коллекторға түседі. Алынған тоқтар күшейтіледі де кейбір тіркегішпен (Т) өлшенеді. Өлшеудің нәтижесі қолдан немесе ЭЕМ арқылы есептеледі. Вакуум жүйесі (ВЖ) масс-спектрометрде жоғары вакуум ( <10-5 Па) сақтайды (енгізу жүйесінде вакуум ~10 кПа болуы мүмкін).
Масс-спектрометрдің негізгі сипаттамалары. Массалар облысы – осы құралда тіркелетін бір зарядты иондардың массалық сандарының максималды және минималды мәндері. Массалар облысының төменгі шегі әдетте 1,2  немесе одан жоғары м.а.б. Қуаты төмен құралдардың жоғарғы шегі – 60-80 м.а.б. (қалдық газдарды талдағанда, медицинада); орташа қуатты құралдардікі –  400-500 м.а.б. (химиялық талдау, әр түрлі зерттеулер). Арнайы жағдайлар үшін жоғарғы шегі 2000 м.а.б.-не жететін масс-спектрометрлер жасалады. 



Айыру қабілеті R массалары жақын иондардың жеке тіркелу мүмкіндігін сипаттайды және  R=m/m   қатынасымен анықталады, мұндағы m – массасы  m+m болатын ионнан бөлек тіркелетін ионның ең үлкен массасы. (m=1 жағдайында R-дің мәні саны жағынан m-ге тең болады және массасы m-1 ионнан бөлек тіркеледі).
 Масс-спектрометрдің сезімталдығы құралдың шуынан кемінде 2  есе үлкен пайдалы сигнал беретін зерттелетін заттың минималды мөлшерін сипаттайды.

Сұрақтар:
1.Масс-спектрометрия мен оптикалық спектралды әдістердің айырмашылығы неде?
1) Магнитті масс-анализаторлы масс-спектрометрдің сызбанұсқасын көрсетіңіз. 
2) Масс-спектрометрдің айыру қабілеті деген не? Ол қалай анықталады? Оны көбейтудің қандай жолдары бар
3) Масс-спектрометрдің сезімталдығы деген не және ол қалай анықталады?

